
МАССАЛАРЫ АЙНЫМАЛЫ ПЛАНЕТА ЖҮЙЕЛЕРІНІҢ  

Экзопланета жүйесінің пайда болуы мен эволюциясын зерттеу аспан механикасы мен 
астрономияның өзекті мәселелерінің бірі. Осы тұрғыда астрономияның бейстационар динамикалық 
мәселелері қарқынды дамуда. Экзопланеталар мен олар айнала қозғалатын орталық жұлдыздардың  
массалары және басқа да физикалық шамаларының уақыт бойынша өзгерісі экзопланеталардың 
қозғалысына айтарлықтай әсер етеді [1-4]. Сондықтан, осы физикалық параметрлерді негізге ала 
отырып,  динамикалық мәселелерді құру және зерттеу қажеттілік тудырады. Орталық жұлдыз 
массасының айнымалылығының планета қозғалысына әсері аз зерттелген. Алайда, бұл жағдайда 
дифференциалдық қозғалыс теңдеу интегралданбайды, сондықтан мәселе ұйытқу теориясы 
әдістерімен зерттеледі.  Бұл тұрғыда, ұйытқыған қозғалыстың канондық теңдеулері және Лагранж 
теңдеулері түріндегі квазиконустық қима бойынша апериодтық қозғалыс негізіндегі ұйытқыған 
қозғалыс теңдеулері қолайлы.  

Бейстационар планета жүйелерінің аспан-механикасы моделінде, әртүрлі қарқынмен изотропты 
емес өзгеретін, айнымалы массалы, сфералық көп дене мәселесі осы жұмыста қарастырылған. 
Бейстационар планета жүйелерінің эволюциясын зерттеу мақсатында, айнымалы массалы сфералық 
денелердің дифференциалды қозғалыс теңдеуі, Мещерский теңдеуін негізге ала отырып, абсолютті 
және салыстырмалы координаталар жүйесінде алынған [4]. Сонымен қатар орталық жұлдыздың 
массасының азаюы қалай ескерілсе, планеталардың массасының көбеюі де ескеріледі.  

Салыстырмалы координаталар жүйесінде алынған дифференциалдық теңдеулер негізінде, 
квазиконустық қима бойынша апериодты қозғалысты назарға ала отырып, Пуанкаре лездік 
элементтерінің екінші жүйесі аналогтарындағы канондық теңдеулерде және Лагранж теңдеулерінің 
түріндегі лездік элементтерінде  қозғалыс теңдеуі қорытылып шығарылды. 

